
AKTVENDIM PER PAPRANUESHMERI

né
rastin nr. KI53/18
Parashtrues

Hajri Ramadani

Vlerésim i kushtetutshmérisé sé Aktgjykimit té Gjykatés Supreme té
Kosovés, PML. nr. 181/2016, té 13 shkurtit 2017

GJYKATA KUSHTETUESE E REPUBLIKES SE KOSOVES

e pérbéré nga:

Arta Rama-Hajrizi, kryetare

Bajram Ljatifi, zévendéskryetar
Bekim Sejdiu, gjyqtar

Selvete Gérxhaliu-Krasniqi, gjyqtare
Gresa Caka-Nimani, gjyqtare

Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare dhe
Nexhmi Rexhepi, gjyqtar

Parashtruesi i kérkesés

1. Kérkesa éshté parashtruar nga Hajri Ramadani, me vendbanim né fshatin
Brodesan, komuna e Dragashit (né tekstin e métejmé: parashtruesi i kérkesés).




Vendimi i kontestuar

2,

Parashtruesi i kérkesés konteston Aktgjykimin e Gjykatés Supreme té Republikés
sé Kosovés, PML. nr. 181/2016, t€ 13 shkurtit 2017 (né tekstin e métejmé: Gjykata
Supreme). Parashtruesi i kérkesés vendimin e kontestuar e ka pranuar me 19 mars
2017.

Objekti i céshtjes

3.

Objekt i ¢éshtjes éshté vlerésimi i kushtetutshmeérisé sé vendimit té kontestuar, me
té cilin parashtruesi i kérkesés pretendon shkeljen e té drejtave té tij t€ garantuara
me nenin 24 [Barazia para Ligjit], nenin 31 [E Drejta pér Gjykim té Drejté dhe té
Paanshém], nenin 49 [E drejta e Punés dhe Ushtrimit té Profesionit], nenin 53
[Interpretimi i Dispozitave pér té Drejtat e Njeriut] dhe nenin 55 [Kufizimi i té
Drejtave dhe Lirive Themelore] té Kushtetutés sé Republikés sé Kosovés (né
tekstin e métejmé: Kushtetuta), parashtruesi i kérkesés gjithashtu pretendon
shkelje té nenit 6 té Konventés Evropiane pér té Drejtat e Njeriut (né tekstin e
métejmé: KEDNJ).

Baza juridike

4.

Kérkesa bazohet né paragrafin 1 dhe 7, té nenit 113 [Juridiksioni dhe Palét e
Autorizuara] té Kushtetutés, né nenet 22 [Procedimi i kérkesés], 47 [Kérkesa
Individuale], 48 [Saktésimi i kérkesés] dhe 49 [Afatet] té Ligjit pér Gjykatén
Kushtetuese té Republikés sé Kosovés, nr. 03/L-121 (né€ tekstin e métejme: Ligji)
dhe né rregullin 32 [Parashtrimi i kérkesave dhe pérgjigjeve] té Rregullores sé
punés sé Gjykatés Kushtetuese t€ Republikés s€ Kosovés (né tekstin e métejme:
Rregullorja e punés).

MEé 31 maj 2018, Gjykata miratoi, né seancé administrative, plotésim-ndryshimin
e Rregullores sé punés, e cila u publikua né Gazetén Zyrtare t€ Republikés sé
Kosovés mé 21 gershor 2018 dhe hyri né fuqi 15 (pesémbédhjeté) dité pas
publikimit té saj. Rrjedhimisht, gjaté shqyrtimit té kérkesés, Gjykata i referohet
dispozitave juridike té rregullores sé re né fuqi.

Procedura né Gjykatén Kushtetuese

6.

Meé 5 prill 2018, parashtruesi e dorézoi kérkesén né Gjykatén Kushtetuese té
Republikés sé Kosovés (né tekstin e métejmé: Gjykata).

Meé 11 prill 2018, Kryetarja e Gjykatés caktoi gjyqtarin Ivan Cukalovié gjyqtar
raportues dhe Kolegjin shqyrtues, té pérbéré nga gjyqtarét: Almiro Rodrigues
(kryesues), Arta Rama-Hajrizi dhe Selvete Gérxhaliu-Krasniqi.

ME 18 prill 2018, Gjykata e njoftoi parashtruesin pér regjistrimin e kérkesés dhe i
dérgoi njé kopje té kérkesés Gjykatés Supreme.

ME 16 gershor 2018, u pérfundoi mandati i gjyqtaréve: Snezhana Botusharova dhe
Almiro Rodrigues. M€ 26 gershor 2018, u pérfundoi mandati i gjygtaréve: Altay
Suroy dhe Ivan Cukalovié.




10.

11.

12.

13.

14.

15.

Meé 9 gusht 2018, Presidenti i Republikés dekretoi gjyqtarét: Bajram Ljatifi, Safet
Hoxha, Radomir Laban, Remzije Istrefi-Peci dhe Nexhmi Rexhepi.

Mé 22 gusht 2018, Kryetarja e Gjykatés nxori vendim pér zévendésimin e gjyqtarit
raportues, ku né vend té gjyqtarit Ivan Cukalovi¢ u caktua gjyqtari Radomir Laban.

Mé 25 shtator 2018, Kryetarja e Gjykatés caktoi Kolegjin e ri shqyrtues, té pérbére
nga gjyqtarét: Arta Rama-Hajrizi (kryesuese), Selvete Gérxhaliu-Krasniqi dhe
Bajram Ljatifi.

Mé 28 shtator 2018, Gjykata kérkoi nga Gjykata Themelore né Prizren, qé té
dorézonte né Gjykaté fletékthesén gé déshmon se kur parashtruesi i kérkesés e ka
pranuar Aktgjykimin e Gjykatés Supreme, PML. nr. 181/2016, té€ 13 shkurtit 2017.

MEé 4 tetor 2018, Gjykata Themelore né Prizren e njoftoi Gjykatén se ka provuar dy
heré t'ia dorézojé parashtruesit té kérkesés Aktgjykimin PML. nr. 181/2016, té 13
shkurtit 2017, pérkatésisht dérgesa éshté provuar té béhet mé 25 shkurt 2017 dhe
mé 2 mars 2017, por nuk ka mundur t’ia dorézojé sepse parashtruesi i kérkesés nuk
ka gené né adresén e paraqitur né Gjykaté. Gjykata Themelore shpjegon mé tej se
pas dy pérpjekjeve pér ta dorézuar vendimin e lartcekur, e publikoi t€ njéjtin né
tabelén e shpalljeve deri mé 19 mars 2017.

Meé 5 néntor 2018, Kolegji shqyrtues shqyrtoi raportin e gjyqtarit raportues dhe
njézéri i rekomandoi Gjykatés papranueshmériné e kérkesés.

Pérmbledhja e fakteve

16.

17,

18.

19.

MEe 1 dhjetor 2014, Prokuroria Themelore né Prizren-Departamenti pér Krime té
Rénda, kishte ngritur aktakuzé me numér PP. nr. 244/2014, kundér parashtruesit
té kérkesés nén dyshimin e bazuar, se ka kryer vepér penale “Kegpérdorim i pozités
apo autoritetit zyrtar” sipas nenit 422 paragrafi 1 dhe 2, nénparagrafi 2.1 dhe 2.2,
té Kodit Penal té€ Republikés sé Kosovés (né tekstin e métejmé: KPRK).

Parashtruesi i kérkesés, ndér té tjera, akuzohej se kishte shkelur Ligjin e
Institucionit té€ Arsimit duke mos zbatuar Vendimin ref. 10/14, prot. 96, té 28 prillit
2014, t€ Inspektoratit té Arsimit né Prizren, duke mos vepruar sipas udhézimeve
té nxjerra nga ky udhézim.

Mé 24 dhjetor 2015, Gjykata Themelore né Prizren-Departamenti pér Krime té
Rénda (né tekstin e métejmé: Gjykata Themelore), népérmjet Aktgjykimit P. nr.
275/14, shpalli fajtor parashtruesin e kérkesés duke e dénuar me burgim prej 1
(njé) viti, dénim ky i cili nuk do té ekzekutohet nése parashtruesi i kérkesés nuk
kryen ndonjé vepér tjetér penale brenda 2 (dy) viteve. Ndaj parashtruesit té
kérkesés, gjithashtu, u shqiptua edhe ndalimi i ushtrimit té funksioneve né
administratén publike né kohézgjatje prej 2 (dy) viteve.

NEé njé daté té paspecifikuar, parashtruesi i kérkesés parashtroi ankesé né Gjykatén
e Apelit té Kosovés, kundér Aktgjykimit té€ Gjykatés Themelore, P. nr. 275/14, té 24
dhjetorit 2015, duke pretenduar shkelje esenciale té dispozitave té procedurés
penale, vértetim té gabuar té gjendjes faktike dhe shkelje té ligjit penal. Né anén

21,

22,

tjetér, Prokuroria Themelore né Prizren paraqiti ankesé duke kérkuar burgim
efektiv pér parashtruesin e kérkesés.

Mé 3 maj 2016, Gjykata e Apelit e Kosovés, népérmjet Aktgjykimit PAKR. nr.
184/2016, e refuzon si té pabazuar ankesén e parashtruesit té kérkesés dhe
vérteton aktgjykimin e Gjykatés sé shkallés sé paré. Gjykata e Apelit e Kosovés né
aktgjykimin e saj kishte vlerésuar se i njéjti éshteé i qarté, konkret dhe i kuptueshém
dhe né arsyetimin e tij jané dhéné arsyet e duhura mbi faktet vendimtare duke
dhéné pérgjigje té detajuar né té gjitha pretendimet e parashtruesit té kérkesés.

NEé njé daté té paspecifikuar, parashtruesi i kérkesés ushtroi kérkesé pér mbrojtje
té ligjshmeérisé né Gjykatén Supreme té Kosovés, kundér Aktgjykimit té Gjykatés
Themelore, P. nr 275/14, té 24 dhjetorit 2015, dhe Aktgjykimit té Gjykatés sé
Apelit, PAKR. nr. 184/2016, té 19 majit 2016, duke pretenduar se kéto aktgjykime
ishin nxjerré me shkelje esenciale té dispozitave té procedurés penale dhe shkelje
té ligjit penal.

MEé 13 shkurt 2017, Gjykata Supreme e Kosovés, népérmjet Aktgjykimit PML. nr.
181/2016, refuzoi si té pabazuar kérkesén pér mbrojtje té ligjshmérisé t€ paraqgitur
nga parashtruesi i kérkesés.

Pretendimet e parashtruesit té kérkesés

29,

24.

25,

Gjykata rikujton se parashtruesi i kérkesés pretendon qé Aktgjykimi i Gjykatés
Supreme, PML. nr. 181/2016, i 13 shkurtit 2017, shkel té drejtén e tij té garantuar
me nenin 24 [Barazia para Ligjit] nenin 31 [E drejta pér Gjykim té Drejté dhe té
Paanshém], nenin 49 [E drejta e Punés dhe Ushtrimit té Profesionit], nenin 53
[Interpretimi i Dispozitave pér té Drejtat e Njeriut] dhe nenin 55 [Kufizimi i té
Drejtave dhe Lirive Themelore] té Kushtetutés, né ndérlidhje me nenin 6 té
KEDNJ-se.

Parashtruesi i kérkesés pohon se vendimin e kontestuar e ka pranuar mé 8 dhjetor
2017, dhe mé tej pretendon se: “Gjykata Supreme dhe gjykatat e instancave mé té
uléta me rastin e vendosjes pér shpalljen fajtor té parashtruesit té kérkesés, kané
aplikuar standard té dyfishté me rastin kur nuk kané pranuar si té drejté
kérkesén e parashtruesit gé té vértetohet se ai nuk ka pasur kompetencé ta zbatoj
vendimin e dhéné nga Inspektorati i Arsimit, pér anulimin e vendimit té cilin e ka
nxjerré Kryetari i Komunés. Gjithashtu barazia para ligjit éshté cenuar me veté
Jfaktin se eshté shpallé fajtor mbi bazén e veprimeve té akuzuarit tjetér Sh. N. Kjo
peér faktin se nuk ekziston vepra penale nése nuk éshté vértetuar falsifikimi...”.

ME tutje, parashtruesi i kérkesés pretendon se “Gjykatat e tri instancave gé kané
vepruar né kété céshtje kané gené té njeanshme, té ndikuara politikisht dhe nuk
kané vendosur mbi bazén e fakteve té vértetuara po mbi bazén e supozimeve, edhe
kur objekti i akuzés nuk ka ekzistuar [...] parashiruesit nuk i éshté mundésuar
gjykim i drejté edhe pér faktin se pavarésisht provave gé kané né favor té tij, te
gjitha kéto jané interpretuar né dém té parashtruesit té kérkesés”. Parashtruesi i
kérkesés pretendon se si rezultat i vendimeve té gjykatave té rregullta i éshté
ndérpreré marrédhénia e punés.




26. Parashtruesi i kérkesés kérkon nga Gjykata qé té deklarojé té pavlefshém
Aktgjykimin e Gjykatés Supreme té Kosovés, PML. nr. 181/16, té€ 13 shkurtit 2017
dhe ta kthejé aktgjykimin pér rivendosje né Gjykatén Supreme.

Pranueshmeéria e kérkesés

27. Gjykata sé pari shqyrton nése jané pérmbushur kriteret e pranueshmeérisé, té
pércaktuara me Kushtetuté dhe té specifikuara mé tej me Ligj dhe Rregullore té
punes.

28. Neé kété drejtim, Gjykata i referohet paragraféve 1 dhe 7, t€ nenit 113 [Juridiksioni
dhe Palét e Autorizuara] té Kushtetutés, i cili pércakton:

“1. Gjykata Kushtetuese vendos vetém pér rastet e ngritura para gjykatés née
ményré ligjore nga pala e autorizuar.

[...]

7. Individét jané té autorizuar té ngrené shkeljet nga autoritetet publike té té
drejtave dhe lirive té tyre individuale, té garantuara me Kushtetuté, mirépo
vetém pasi té kené shteruar té gjitha mjetet juridike té pércaktuara me ligj”.

29. Né lidhje me kété, Gjykata konsideron se parashtruesi i kérkesés éshté palé e
autorizuar dhe i ka shteruar té gjitha mjetet juridike né dispozicion.

30. Gjykata gjithashtu i referohet nenit 49 [Afatet] té Ligjit, i cili parasheh:

Neni 49
[Afatet]

“Kérkesa parashtrohet brenda afatit prej katér (4) muajsh. Afati fillon té ecé
nga dita kur parashtruesit i éshté dorézuar vendimi gjyqésor. Né té gjitha
rastet e tjera, afati fillon té ecé né ditén kur vendimi ose akti éshté shpallur
publikisht...”.

31.  Gjykata gjithashtu i referohet rregullit 39 [Kriteret e pranueshmeérisé] (1) (c) té
Rregullores sé punés, i cili parasheh:

“1) Gjykata mund té konsideroj njé kérkesé té pranueshme nése:
(ool
(c) kérkesa parashtrohet brenda 4 (katér) muajsh nga dita kur vendimi i
myjetit té fundit efektiv juridik i éshté dorézuar parashtruesit/...J”.

32. Neéfillim, Gjykata i referohet datés sé€ dorézimit t€ vendimit pérfundimtar dhe datés
sé parashtrimit té kérkesés né Gjykaté pér té vlerésuar nése parashtruesi e ka
dorézuar kérkesén brenda afatit té caktuar prej 4 (katér) muajve.

33. Né lidhje me kété, Gjykata rikujton g€ vendimi i fundit né rastin e parashtruesit té
kérkesés éshté Aktgjykimi i Gjykatés Supreme, PML. nr. 181/2016, i 13 shkurtit
2017.

Gjykata véren se parashtruesi i kérkesés pretendon se vendimin e kontestuar e ka
pranuar mé 8 dhjetor 2017, por se parashtruesi i kérkesés nuk e mbéshteti kété
pretendim me ndonjé déshmi, fletékthesé ose njé dokument me shkrim.

Megjithaté, Gjykata me shikimin e dokumenteve shtesé té dorézuar nga Gjykata
Themelore né Prizren, lidhur me datén e pranimit té vendimit t€ kontestuar,
vértetoi se Gjykata Themelore né Prizren dy heré u pérpoq tlia dorézojé
parashtruesit té kérkesés aktgjykimin e kontestuar me posteé.

Sé pari, mé 25 shkurt 2017, Gjykata Themelore né Prizren u pérpoq t'ia dérgojé
aktgjykimin e kontestuar né adresén e parashtruesit té kérkesés me posté,
fletekthesa u kthye né Gjykatén Themelore né Prizren, me arsyetimin se
parashtruesi i kérkesés ishte zhvendosur sé bashku me familjen e tij né Prizren.

Pastaj, mé 2 mars 2017, Gjykata Themelore né Prizren u pérpoq pér hereé té dyté ta
dérgonte vendimin e kontestuar né adresén e parashtruesit té kérkesés me posté,
fletékthesa ishte kthyer né Gjykatén Themelore né Prizren me sqarimin se
parashtruesi i kérkesés ishte zhvendosur sé bashku me familjen e tij né Prishtiné.

Nga shkresat e rastit vérehet qarté se nuk ka gené e mundur gé parashtruesi i
kérkesés té gjendet né adresén e dérguar té cilén veté parashtruesi i kérkesés e ka
dorézuar né Gjykaté.

Né pérputhje me dispozitat ligjore, Gjykata Themelore, pas dy pérpjekjeve té
pasuksesshme pér ta dorézuar me posté Aktgjykimin PML. nr. 181/2016, té 13
shkurtit 2017 e ka shpallur né tabelén pér shpallje té Gjykatés Themelore dhe té
njéjtén e ka mbajtur té€ shpallur né tabelén pér shpallje té Gjykatés Themelore deri
mé 19 mars 2017.

Lidhur me kété, Gjykata i referohet dispozitave té paragrafit 4, té nenit 478
[Shkresat gé duhet dorézuar personalisht] t€ Kodit pér Procedurén Penale, nr.
04/L-123, i cili parasheh:

Neni 478

“4.. Kur té pandehurit nuk mund t'i dorézohet vendimi apo ankesa pér shkak
té mosdhénies sé adresés, ato vihen né stendén e gjykatés dhe pas teté (8)
ditéve nga dita e vénies né stendé dérgesa konsiderohet valide”.

Neé bazeé t€ gjithé késaj qé u tha mé lart, Gjykata vleréson se Gjykata Themelore ka
vepruar né pérputhje me dispozitat relevante ligjore.

Rrjedhimisht, Gjykata konsideron se parashtruesi i kérkesés vendimin e
kontestuar e ka pranuar mé 19 mars 2017, ndérsa kérkesén né Gjykaté e ka
dorézuar mé 5 prill 2018, qé do té thoté se kérkesa e parashtruesit éshté dorézuar
jashté afatit té pércaktuar ligjor.

Gjykata pérsérit se qéllimi i afatit ligjor prej 4 (katér) muajsh, sipas nenit 49 té
Ligjit dhe rregullit 39 (1) (c) t€ Rregullores s€ punés, éshté qé té promovojé siguri
juridike, duke siguruar gé rastet qé ngrené ¢éshtje kushtetuese té trajtohen brenda
njé periudhe té€ arsyeshme dhe pér té parandaluar autoritetet dhe palét e tjera té

44.

45.

46.

interesuara qé té mbahen né gjendje t€ pasigurisé pér njé periudhé mé té gjaté
kohore (Shih: vendimin e GJEDNJ-sé, P. M. kundér Mbretérisé sé Bashkuar nr.
6638/03, 24 gusht 2004, shih Vendimin e GJEDNJ-sé Olivier Gaillard kundér
Francés, nr. 47337/99, té 11 korrikut 2000, shih Vendimin e GJEDNJ-sé Franz
Hofstadter kundér Austrisé nr. 25407/94, 12 shtator 2000).

Ky afat gjithashtu i mundéson parashtruesit potencial qé té shqyrtojé nése
déshiron té paragesé kérkesé dhe, nése déshiron, t€ vendosé pér ankesat dhe
argumentet konkrete qé duhet ngritur (shih: vendimi i GJEDNJ-sé O’Loughlin dhe
té tjerét kundér Mbretérisé sé Bashkuar, parashtresa nr. 23274/04), dhe té njéjtén
kohé lehtéson vértetimin e fakteve né kété rast, meqé me kalimin e kohés, ¢do
shqyrtim i drejté i céshtjeve té€ ngritura béhet problematik (Shih: vendimi i
GJEDNJ-sé, Nee kundér Irlandés, nr. 52787/99, i 30 janarit 2003).

Ky rregull specifikon afatin kohor pér kontrollin e ushtruar nga Gjykata dhe
paralajméron individét dhe autoritetet shtetérore pér afatin pas t€ cilit kontrolli i
tillé nuk éshté mé i mundur (shih vendimi i GJEDNJ-sé Walker kundér Mbretérisé
sé Bashkuar, nr. 34979/97, 1 25 janarit 2000, shih aktgjykimin e GJEDNJ-sé Sabri
Giines kunder Turqisé, i 29 qershorit 2012, paragrafi 40)..

Prandaj, Gjykata konstaton se kérkesa e parashtruesit nuk éshté parashtruar
brenda afatit ligjor té paraparé me nenin 49 té Ligjit dhe rregullin 39 (1) (c¢) té
Rregullores sé€ punés. Rrjedhimisht, Gjykata konstaton se kérkesa e parashtruesit
éshté e papranueshme, sepse kérkesa e parashtruesit éshté parashtruar jashté
afatit té paraparé ligjor.




PER KETO ARSYE
Gjykata Kushtetuese, né pajtim me nenin 113.7 té Kushtetutés, me nenin 49 té Ligjit dhe
né pajtim me rregullin 39 (1) (c) té Rregullores sé punés, mé 5 néntor 2018, njézéri
VENDOS
I TE DEKLAROJE kérkesén té papranueshme;
II. T'UA KUMTOJE kété vendim paléve;

III. TE PUBLIKOJE kété vendim né Gazetén Zyrtare, né pajtim me
nenin 20.4 té Ligjit;

IV. Ky vendim hyn né fuqgi menjéheré.

Gjyqtari raportues

Krye;téga e G@(atés Kushtetuese
3
Radomir Laban 35

